
Edith Caderas: «Il cordoli po avair fitg
differentas fatschas»

Ella è magistra dal fatg, era pura, è ina 
benjamina e sezza mamma da trais uf-
fants creschids – e la fascinaziun per il 
miracul da la naschientscha sa tira co in 
fil cotschen tras sia biografia. Ella è ina 
servienta da la dunna, ina «doula». «Dou-
las» accumpognan a dunnas durant e 
suenter la gravidanza e sustegnan ellas 
era durant la pagliola, sin nivel psichic ed 
emoziunal. Ma Edith Caderas n’è betg be 
fascinada per il miracul da la vita, mabain 
era per tschella vart dal spectrum: la 
mort, il cordoli. Sco ch’ella inscuntra la 
malencurada e pertge ch’ella ha fatg la 
scolaziun sco accumpagnadra da malen-
curada raquinta ella en quest «Profil». 

